
U 2

PEMBERITAHU PERTANYAAN DEWAN RAKYAT 

PERTANYAAN : LISAN

DARIPADA TUAN MANIVANNAN A/L GOWINDASAMY
[KAPAR]

TARIKH 1.8.2017

SOALAN :

Tuan Manivannan A/L Gowindasamy [Kapar] minta MENTERI
PENDIDIKAN menyatakan apakah perbezaan di antara Program 
Dwibahasa (DLP) dan Pengajaran dan Pembelajaran Sains dan 
Matematik dalam Bahasa Inggeris (PPSMI). PPSMI merupakan sebuah 
polisi yang telah dimansuhkan pada tahun 2012 manakala DLP hanya 
sebuah program, maka apakah kelemahan dan kegagalan PPSMI telah 
diperhalusi dan diperbaiki sebelum DLP dilaksanakan. Senaraikan 
jaminan dan komitmen Kerajaan Persekutuan terhadap pelaksanaan 
program DLP.

Soalan No: 104

JAWAPAN

Tuan Yang di-Pertua,

Dual language Program (DLP) merupakan satu program yang memberi 
pilihan kepada sekolah untuk mengajar mata pelajaran Matematik dan 
Sains dalam bahasa Inggeris. Dasar Pengajaran dan Pembelajaran Sains 
dan Matematik dalam Bahasa Inggeris (PPSMI) bukanlah satu dasar yang 
lemah atau gagal tetapi tidak dapat dilaksanakan secara menyeluruh atas 
beberapa kekangan. Pelaksanaan program DLP tiada ada kaitan dengan 
dasar PPSMI yang telah dimansuhkan.

